
ИЖТИМОИЙ-ПСИХОЛОГИК 
КОМПЕТЕНЦИЯЛАРНИ АНИҚЛАШДА 
ЭКСПЕРТ БАҲОЛАШНИНГ АҲАМИЯТИ

Қодиров Мирзаакрам Собиржонович
Божхона институти «Психологик тайёргарликни 
ривожлантириш» маркази бошлиғи, психология фанлари 
бўйича фалсафа доктори (PhD), доцент.
ORCID: 0009-0000-7820-1636

Annotatsiya. Ушбу мақолада ижтимоий-психологик компетенцияларни аниқлашда эксперт баҳолаш 
методининг аҳамиятли жиҳатлари ёритилган. Ижтимоий-психологик компетенция очиб берилган. 
Шунингдек, энг зарурий ижтимоий-психологик компетенцияларни аниқлашда фойдаланиладиган «360 
даражали баҳолаш» методи ҳақида сўз юритилган.

Kalit so‘zlar: компетенция, компетентлик, ижтимоий психология, 360 даражали баҳолаш, эксперт 
баҳолаш, сўровнома.  
Abstract. This article highlights the important aspects of the expert evaluation method in identifying social-
psychological competencies. The concept of social-psychological competence is explained. Additionally, the 
article discusses the “360-degree evaluation” method used to identify the most essential social-psychological 
competencies.

Key words: Competence, competency, social psychology, 360-degree evaluation, expert evaluation, 
questionnaire (or survey).  
Аннотация. В данной статье освещены важные аспекты метода экспертной оценки при выявлении 
социально-психологических компетенций. Раскрыто понятие социально-психологической компетенции. 
Также рассматривается метод «оценки на 360 градусов», применяемый для определения наиболее 
необходимых социально-психологических компетенций.

Ключевые слова: Компетенция, компетентность, социальная психология, оценка на 360 градусов, 
экспертная оценка, анкета (или опросник).

КИРИШ.
Жамиятимизнинг ижтимоий-иқтисодий соҳасида охирги ўттиз йилликда рўй берган глобал 

ўзгаришлар, яъни янги даврга ўтиш, бир томондан, табиий ривожланиш натижаси бўлса, иккинчи 
томондан, янги ва номаълум вазиятда фаолият олиб бориш ҳамдир. Шунинг учун, бир босқичдан 
иккинчисига ўтиш инқирозли бўлишини билишнинг ўзи мана шундай вазиятларга тетик қарашни, бу 
қийинчиликлар вақтинчалик эканлигини англашга ёрдам беради ва инқирозли оралиқдан анча ишонч 
билан енгиб ўтишни таъминлайди шу боис хам ижтимоий психология фани ўз олдига юқоридаги 
муаммолар ечимини топишда назарий- мавҳум фикрлардан амалийликка ўтиш заруратини қўйиб, 
бошқарувчи субъектлар фаолияти муаммосини, яьни шахснинг касби ва мутахассислигидан қатъий 
назар, жамиятнинг фаол аъзоси сифатида билиши лозим бўлган, мантиқан яхлит дунёқарашга эга 
бўлиши учун идрок эта олиши шарт саналган, табиат ва жамиятнинг иқтисодий қиёфаси ва унинг 
динамикасини кўра, тушуна ва баҳолай олиш қобилиятини, бир сўз билан айтганда, психологик 
компетентлигининг хам амалий, хам назарий жиҳатларини ижтимоий-этнопсихологик қадриятлар 
доирасида ўрганишни тақозо этмоқда.

Ижтимоий психология ривожланаётган фан тармоқлари сирасига кириб, ўрганиш, аниқлаштириш 
жараёнида бўлган кўплаб тушунчаларни ўз ичига олади. Ижтимоий-психологик компетенция/
компетентлик ана шу тушунчаларга тааллуқлидир [12].

Ҳозирги пайтга келиб фақатгина профессионал ва академик компетенция ходимнинг 
муваффақиятли ишлашини кафолатлай олмайди. Шахснинг ижтимоий-психологик компетенцияси 
ташкилот самарадорлигини белгиловчи энг муҳим омиллардан бирига айланади. Муваффақият 
ишлашни таҳлил қилувчи кўпгина тадқиқотлар ходимнинг ижтимоий-психологик компетенцияси 
муҳимлигини таъкидлайди, чунки у ходимларни шакллантириш ва улар билан танишиш, 
ходимларни рағбатлантириш, жамоавий ишини ташкил этиш, низоларни бартараф этиш, стрессни 
енгиш, коммуникатив жараёнларни назорат қилиш каби кўплаб муҳим бошқарув функцияларини 
белгилайди [1].

Ижтимоий хулқ-атворни таҳлил қилиш учун ижтимоий-психологик компетенция, ижтимоий 
интеллект, шахслараро интеллект, коммуникатив компетенция, ҳиссий интеллект каби турли 
тушунчалар қўлланилади. Бу тушунчаларнинг мазмуни кўп умумийликларга эга ва уларнинг 
барчаси контекстга қараб қўлланилади. 

Ижтимоий-психологик компетенция тушунчаси шахснинг ижтимоий хулқ-атворини англатади 
ва кенг маънода шахснинг муайян ижтимоий вазиятларда мослашувчан ва самарали ишлашини 
белгилайди. Ижтимоий компетенциянинг атрибутлари ижтимоий кўникмалар, мақсадларни излаш 
қобилиятлари ва шахснинг шахслараро муносабатларининг сифати деб ҳисобланади, буларнинг 
барчаси нафақат шахснинг шахсий ҳаётига, балки унинг касбий фаолияти ва руҳий саломатлигига 
ҳам таъсир қилади. Бу танқидга муносабат билдириш қобилияти, бошқаларнинг бузғунчи хатти-
ҳаракатларини ўзгартириш қобилияти, келишмовчиликни ҳал этиш, мулоқоти ўз вақтида тугатиш 
ёки бошлаш, кечирим сўраш, заиф томонларини тан олиш, суҳбатни тўғри ва ўз вақтида бошлаш, 
ташкилотчилик, керакли алоқаларни ташкил қилиш, ҳис-туйғуларни ва бошқа кўплаб кўникмаларни 
очиқ ифода этиш. Ижтимоий кўникмаларнинг муҳим таркибий қисмлари сифатида вербал ва 
новербал коммуникацион қобилиятлар, эмпатия ва бошқаларни киритиш мумкин [2].

Ижтимоий-психологик компетенцияда шахсга ўзи ва бошқалар ҳақидаги билимларга, шунингдек, 
ижтимоий вазиятларда етарли баҳолаш кўникмаларининг аҳамиятига катта эътибор берилади. 
Бири ижтимоий-психологик компетенциянинг энг муҳим таркибий қисмлари ҳиссий интеллект 
бўлиб, у ўз ва бошқаларнинг ҳис-туйғуларини тасаввур қилиш, улар орасидаги фарқни кўриш ва 
бу маълумотларни ақл ва ҳаракатларни бошқаришда қўллаш қобилияти сифатида тавсифланади. 
Юқори ҳиссий интеллектга эга одамлар ўзларининг ва бошқаларнинг ҳис-туйғуларини билишади 
ва бошқариш, ўзини рағбатлантириш ва бошқаларни рағбатлантириш, ички (ўз қобилиятлари, 
энергиясини қаерга, қандай йўналтириш) ва ташқи (ижтимоий муносабатлар, бошқаларнинг 
бошқариш ва мотивациялаш) ресурсларидан самарали фойдаланишни билишади [7].

МАВЗУГА ОИД А ДАБИЁТЛАР ШАРҲИ
“Компетенция” термини илк бор фалсафа, математика, психология ва социологияда ХХ асрнинг 

50-60 йилларида қўлланилган ва инсоннинг бирор фаолиятни амалга ошириш лаёқатини билдирган. 
А.Клаппер,  А.В.Хуторская, А.Зимняя, А.М.Аронова, Б.Д.Эльконин, В.А.Болотова,  В.В.Башев,  
Дж.Равен, Ж.Винтертон, И.Д.Фрумина, Н.Хомский, П.Г.Щедровицкий Т.М.Ковалева, Ф.Деламаре, 
ва бошқалар томонидан «компетенция» ва «компетентлик» тушунчаларига берилган таърифларда 
компетенция муайян фаолиятда талаб қилинадиган хулқ-атвор, ўзини тутиш, компетентлик эса 
ушбу талабга мослик даражаси, яъни компетенцияни намойиш қилишнинг пировард натижаси, деб 
талқин қилинади [8]. 

Ўзбекистонлик олимлардан  В.М.Каримова, Г.Ш.Саломова, М. Очилов, М.Т.Хамдамова, 
Н.Сайидахмедов, Н.А.Муслимов, Н.Ш Умарова, О.Э.Ҳайитов, С.Джалалова, У.Иноятов, 
Ш.Х.Абдуллаева, Э.Ғ.Ғозиев, Э.Н.Сатторовларнинг илмий изланишларида компетенция ва 
компетентлик масалалари ҳақида сўз юритилган.

Ижтимоий-психологик компетентликни аниқлашнинг назарий асоси рус психологиясида 
шакллантирилган позицияларга кўра: а) шахс мулоқот, билиш ва меҳнат субъекти (Б.Г. Ананев); 
б) шахс жамиятга, бошқа одамларга, ўзига, меҳнатга муносабатлар тизимида намоён бўлади (В.Н. 
Мясишчев) [10]; c) инсон компетентлиги акмеологик ривожланиш векторига эга (Н.В.Кузмина [5], 
А.А.Деркач) [3]; д) профессионаллик компетентликни ўз ичига олади (А.К.Маркова) [9].

ТА ДҚИҚОТ МEТОДОЛОГИЯСИ
Ўзбекистонлик тадқиқотчилар В.М.Каримова, О.Э.Ҳайитов, Н.Ш Умароваларнинг «Бошқарув 

соҳасидаги профессионал компетенция асослари» [4] номли монографик изланишларида илк 
маротаба компетенция масаласига ижтимоий-психологик ёндашув баён этилган. 

Ушбу ишда ходимларни баҳолашда эксперт баҳолашдан хам фойдаланилганлигини 
қайд этишимиз мумкин. Ҳозирги кунда ташкилотда компетенцияларни аниқлашда эксперт 
баҳолашдан кенг тарзда фойдаланилмоқда.

Эксперт баҳолаш деярли барча фанлар учун умумий характердаги тадқиқот усули 
ҳисобланади. Шунинг учун ҳам мазкур усулдан объектлар ёки ижтимоий-иқтисодий 
ҳодисаларга оид миқдорий маълумотларни шакллантиришда, кўрсаткичларни сифат жиҳатдан 
таснифлашда, турли хил баҳолаш мезонларни ишлаб чиқишда, ишлаб чиқилган миллий ва 
халқаро индексларни тасдиқлашда, ижтимоий-иқтисодий жараёнларни таҳлил қилишда ҳамда 
объектлар ҳолатини миқдорий баҳолаш каби масалаларни ҳал этишда кенг фойдаланиб 
келинмоқда

Экспертлар маълум бир соҳа ёки ўз соҳаси бўйича етакчи мутахассислар бўлиб, улар 
ўзларининг ваколатлари доирасида у ёки бу ҳодиса ва жараёнлар бўйича хулосалар ишлаб 
чиқадилар. Эксперт баҳолаш усулининг моҳияти экспертлар томонидан муаммоларнинг 
интуитив-мантиқий таҳлил қилинишидан иборатдир. Экспертларнинг ишлов беришлари 
натижасида олинган умумлашма фикрлари муаммони ҳал қилиш деб қабул қилинади. Интуиция, 
мантиқий фикрлар ва миқдорий баҳолардан комплекс фойдаланиш муаммони самарали ҳал 
қилиш имконини беради.

Бу усулнинг афзал жиҳати шундан иборатки, бунда мураккаб ривожланиш жараёнларини 
миқдорий баҳолаш имконияти етарли бўлмаган ва муайян жараён ёки объектга нисбатан 
шахсий фикрларни шакллантириш талаб этиладиган тақдирда ушбу усулга мурожаат қилинади 
ва соҳа мутахассисларининг фикрларига таянган ҳолда тегишли қарорлар қабул қилинади [11].

ТАҲЛИЛ ВА НАТИЖАЛАР
Эксперт баҳолаш учун «360 даражали баҳолаш» методи энг зарурий ижтимоий-психологик 

компетенцияларни аниқлашда фойдаланиш мумкин. «360 даражали баҳолаш» методи - 
ходимларни доимий баҳолаш усули бўлиб, у ходимнинг иш муҳитини ўрганиш орқали унинг 
эгаллаб турган лавозимига мувофиқлик даражасини аниқлашдан иборат.

«360 даражали баҳолаш» атамаси П.Уорд томонидан 1987 йилда киритилган. Уорд ушбу 
усулни атроф-муҳитдан олинган шахс ёки гуруҳ натижалари тўғрисида мунтазам равишда 
маълумот тўплаш, деб таърифлаган [13].

«360 даражали баҳолаш» методи 1990 йилларда Ғарбда фаол қўлланила бошланди. 
Хусусан, у бизнес-маслаҳатчи Маршалл Голдсмит томонидан қўлланилди. «360 даражали 
баҳолаш» методи методологиясининг моҳияти шундан иборатки, ходимнинг бутун касбий 
фаолияти: кадрлар бўлими бошлиғи, бўлим бошлиқлари ёки пост бошлиқлари ва ҳаттоки 
йўловчилар («560 даражали баҳолаш») томонидан ҳам баҳоланиши мумкин. 

Ходимлар тоифасидан, иш ҳажмидан келиб чиққан ҳолда билим, кўникма ва шахсий 
фазилатлар бўйича саволлар махсус сўровномаларга балл кўринишида киритилади. Сўровнома 
аноним ёки ФИШни кўрсатган ҳолда амалга оширилиши мумкин. «360 даражали баҳолаш» 
натижасида ходимнинг ўзини-ўзи ривожлантириш, ўзига хос кўникмалар, қобилиятлар, 
фазилатларни ривожлантириш, ҳамкасблар билан муносабатларни яхшилаш учун хулосалар 
чиқариш мумкин, шунингдек ўқитиш, кадрлар захирасида рўйхатга олиш ва бошқаларда 
қўллаш мумкин [6].

Баҳолаш мақсадларига қараб, ходимнинг индивидуал шахсий фазилатлари (масалан, 
ташаббускорлик, низоларга чидамлилик ва бошқалар), малака ва кўникмалари, билимлар ва 
шахсий фазилатлар мажмуаси: низоларга чидамлилик, ишбилармонлик, етакчилик ва гуруҳда 
ишлаш кўникмалари, ақл-заковат, мартаба амбициялари, иш ва шахсий ҳаёт тушунчалари 
мувозанати, касбий шараф ва бошқалар.

1-расм. «360 даражали баҳолаш» усули бўйича баҳоланганлар доираси
Бир қатор тадқиқотлар шуни кўрсатадики, «360 даражали баҳолаш» методидан олинадиган 

фикр-мулоҳазалардан фойдаланиш ходимларнинг иш фаолиятини яхшилашга ёрдам беради, 
чунки бу баҳоланганларга ўз фаолиятининг турли нуқтаи назарларини кўришга ёрдам беради.

ХУЛОСА ВА ТАКЛИФЛАР
«360 даражали баҳолаш» - бу ходимнинг компетенцияси бўйича аниқ тузилган мулоҳазалар, 

инсоннинг ҳақиқий иш шароитларида ҳаракатлари ва у кўрсатган ишбилармонлик фазилатлари 
тўғрисида маълумот олиш ҳисобланади. Ушбу метод нафақат ушбу фазилатларнинг мавжудлигини 
очиб беради, балки уларнинг ишда қанчалик аниқ намоён бўлишини кўрсатади, бу эса мазмунли 
мулоҳазадир. Шахснинг ўз-ўзини баҳолаш жараёни ҳар қандай тескари алоқа манбаи каби 
ишлатилиши мумкин.

«360 даражали эксперт баҳолаш» бизга ходимнинг салоҳияти ва малакасини ошириш даражаси 
тўғрисида энг объектив тасаввурни беришга имкон беради.

Эксперт хулосаларининг мураккаб тузилиши (фарқланиш) билан, энг кичик баҳолаш хатоларига 
эришиш учун бизнинг тадқиқотларда маълумотларни ва касбий билимларни назорат қилувчи тест 
натижалари билан таққосланиши мумкин.

dissertatsiyalarining asosiy ilmiy natijalarini chop etish uchun tavsiya etilgan milliy ilmiy nashrlar 

ro’yxatiga kiritilganligini ma‘lum qiladi.

Asos: OAK Pedagogik texnologiyalar va psixologik tadqiqotlar bo‘yicha ekspert kengashi 
tavsiyasi (25-05-2025 y.; №10); OAK Tartib-qoida komissiyasi qarori (07-05-2025 y., №5/6); OAK 

Rayosatining qarori (08-05-2025 y., №370/5).


